






                  

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
N  _____Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ
ԴԵԿՏԵՄԲԵՐԻ 11-Ի N 1465-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2008 թվականի դեկտեմբերի 11-ի Հայաստանի Հանրապետության քաղաքացու ցանկությամբ առավել սեղմ ժամկետներում քաղաքացու անձնագիր կամ նույնականացման քարտ տրամադրելու (փոխանակելու), ինչպես նաև Հայաստանի Հանրապետության պետական սահմանի անցակետերում օտարերկրյա պետություններում անձնագրի վավերականության ժամկետի մասին նշում կատարելու համար գանձվող վճարների չափերը, գանձվող վճարների դիմաց անձնագիր կամ նույնականացման քարտ տրամադրելու (փոխանակելու), ժամկետները, Հայաստանի Հանրապետության կառավարությանն առընթեր Հայաստանի Հանրապետության ոստիկանությանն արտաբյուջետային հաշիվ բացելու թույլտվություն տալու, ինչպես նաև սեղմ ժամկետներում Հայաստանի Հանրապետության քաղաքացու անձնագիր կամ նույնականացման քարտ տրամադրելու (փոխանակելու), Հայաստանի Հանրապետության պետական սահմանի անցակետերում օտարերկրյա պետություններում անձնագրի վավերականության ժամկետի մասին նշում կատարելու վճարովի ծառայության մատուցման պայմանագրերի ձևերը հաստատելու մասին» թիվ 1465-Ն որոշման N 1 հավելվածը լրացնել հետևյալ բովանդակությամբ նոր 11-րդ և 12-րդ կետերով՝

	11.
	Հայաստանի Հանրապետության քաղաքացու անձնագիր (կենսաչափական տվյալներով) տալը կամ փոխանակելը` 5-րդ աշխատանքային օրը  
	5000

	12.
	Նույնականացման քարտ տալը կամ փոխանակելը` 5-րդ աշխատանքային  օրը  
	5000


2. Սույն որոշումն ուժի մեջ է մտնում 2014 թվականի սեպտեմբերի 1-ից: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                ՎԱՐՉԱՊԵՏ





       Տ. ԱԱՐԳՍՅԱՆ

«     »_________________ 2013թ.

                                      






 ք.Երևան

Հ Ի Մ Ն Ա Վ Ո Ր Ո Ւ Մ
1. Ընթացիկ իրավիճակը և ակտի ընդունման անհրաժեշտությունը.  

         ՀՀ քաղաքացու անձնագրերը (կենսաչափական տվյալներով) և նույնականացման քարտերը սեղմ ժամկետում տրամադրելու համար նախատեսված ժամկետները` մեկ կամ երեք աշխատանքային օր, հնարավորություն են ընձեռում ներկայումս նշված ծառայությունը քաղաքացիներին մատուցել միայն ՀՀ ոստիկանության անձնագրային և վիզաների վարչությունում և Երևան քաղաքին մերձակա մարզերում, ինչը պայմանավորված է այն հանգանամքով, որ մեկ կամ երեք աշխատանքային օրը բավարար չէ անձնագրի և նույնականացման քարտի տրամադրման ողջ գործընթացը կազմակերպելու և սահմանված ժամկետում այն քաղաքացուն հանձնելու համար:  Արդյունքում, հեռավոր մարզերի բնակիչները զրկված են իրենց բնակավայրերը սպասարկող անձնագրային ծառայություններում սեղմ ժամկետում անձնագիր և նույնականացման քարտ ստանալու կամ փոխանակելու ծառայությունից օգտվելու հնարավորությունից:

       2. Կարգավորման նպատակը և բնույթը. 

«Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ լրացումներ կատարելու մասին» ՀՀ կառավարության որոշման նախագծով առաջարկվող լրացումները նպատակ ունեն հնարավորություն ընձեռել ՀՀ հեռավոր մարզերի բնակիչներին սեղմ ժամկետում ստանալ կամ փոխանակել անձնագիր և նույնականացման քարտ՝ իրենց բնակավայրերը սպասարկող անձնագրային ծառայությունների միջոցով:

 3. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է ՀՀ ոստիկանության կողմից:
4. Ակնկալվող արդյունքը
«Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ լրացումներ կատարելու մասին»  ՀՀ կառավարության որոշման նախագծի ընդունմամբ կնախատեսվի 5-օրյա ժամկետ՝ ՀՀ քաղաքացու անձնագրեր (կենսաչափական տվյալներով) և նույնականացման քարտեր սեղմ ժամկետում տրամադրելու համար, ինչի արդյունքում էապես կբարելավվի քաղաքացիներին մատուցվող անձնագրային ծառայությունների որակը և մատչելիությունը, կապահովվի այդ ոլորտում քաղաքացիների իրավունքների լիարժեք իրացումը:
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
«Հայաստանի Հանրապետության կառավարության 2008 թվականի դեկտեմբերի 11-ի                թիվ 1465-Ն որոշման մեջ լրացումներ կատարելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին
      «Հայաստանի Հանրապետության կառավարության 2008 թվականի դեկտեմբերի 11-ի                թիվ 1465-Ն որոշման մեջ լրացումներ կատարելու մասին» ՀՀ կառավարության որոշման  ընդունմամբ այլ նորմատիվ իրավական ակտերում փոփոխություններ և լրացումներ կատարելու անհրաժեշտություն չի առաջանում:

                                    ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ՈՍՏԻԿԱՆՈՒԹՅՈՒՆ 

              Տ Ե Ղ Ե Կ Ա Ն Ք

           «Հայաստանի Հանրապետության կառավարության 2008 թվականի դեկտեմբերի 11-ի                թիվ 1465-Ն որոշման մեջ լրացումներ կատարելու մասին» ՀՀ կառավարության որոշման ընդունման պարագայում կանխատեսվում է, որ յուրաքանչյուր ամիս սեղմ ժամկետում, այն է` 5-րդ աշխատանքային օրը, ՀՀ քաղաքացու կենսաչափական տվյալներ պարունակող անձնագիր ստանալու համար կկնքվեն մոտավորապես 110 պայմանագրեր, իսկ նույնականացման քարտեր ստանալու համար` 330 պայմանագրեր: Կանխատեսումների համարհիմք են հանդիսացել 2013թ. 10 ամիսների ընթացքում 3 աշխատանքային օրվա ընթացքում անձնագրերի և նույնականացման քարտերի տրամադրման կամ փոխանակման ցուցանիշները: Մասնավորապես, տրամադրված կամ փոխանակված նույնականացման քարտերի թվաքանակը կազմել է 1718 հատ, կենասչափական տվյալներ պարունակող անձնագրերինը՝ 415 հատ: 
Վերոնշյալ որոշմամբ նախատեսված` 5-րդ աշխատանքային օրը կենսաչափական տվյալներ պարունակող անձնագիր կամ նույնականացման քարտ ստանալու համար 5000 դրամ սահմանվելու դեպքում ՀՀ ոստիկանության համապատասխան արտաբյուջետային հաշվեհամարին կանխատեսվում է տարեկան մոտավորապես 26.000,0 հազար դրամ լրացուցիչ եկամտային մուտքեր:       
             ՀՀ ոստիկանության պետի 21.04.2009թ. թիվ 955-Ա հրամանով սահմանված է, որ ՀՀ քաղաքացու անձնագիր տալու կամ փոխանակելու վճարովի ծառայության մատուցման արտաբյուջետային եկամուտների 68%-ն ուղղվում է ՀՀ ոստիկանության անձնագրային և վիզաների վարչության աշխատակիցների, 2%-ը` ՀՀ ոստիկանության իրավաբանական վարչության ծառայողների, իրավախորհրդատուների, ոստիկանության պետի և ոստիկանության պետի տեղակալների խորհրդատուների, կենտրոնական ապարատի ծառայողների նյութական խրախուսմանը և սոցիալական վիճակի բարելավմանը, ուստի վերոնշյալ հրամանի համաձայն կանխատեսվող եկամտային մուտքերի 70%-ը ևս ուղղվելու է այդ նպատակով, որը համապատասխան չափով առաջացնելու է պետական բյուջե վճարվող եկամտային հարկի ավելացում:

                       ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ  ՈՍՏԻԿԱՆՈՒԹՅՈՒՆ
Ա Մ Փ Ո Փ Ա Թ Ե Ր Թ

           «Հայաստանի Հանրապետության կառավարության 2008 թվականի դեկտեմբերի
 11-ի թիվ 1465-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի շուրջ շահագրգիռ նախարարությունների և գերատեսչությունների առարկությունների և առաջարկությունների  վերաբերյալ

	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացութ-յունը
	Կատարված փոփոխութ-յունը

	
	
	
	

	ՀՀ ֆինանսների նախարարություն
28.11.13թ.
թիվ 1/4.1-4/18198-13
	Առարկություններ և առաջարկություններ չկան
	
	

	ՀՀ արդարադատության նախարարություն

23.12.20132.

01/7756-13
	1. Նախագծի հերթական համարից հետո անհրաժեշտ է նշել «Ն» տառը, նկատի ունենալով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները
	Ընդունվել է
	

	
	2. Նախագծի նախաբանում անհրաժեշտ է հղում կատարել ոչ թե «Իրավական ակտերի մասին» Հայաստանի Հանրապետության օրենքի 70-րդ հոդվածի   3-րդ և 5-րդ մասերին, այլ նույն օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու հիշյալ կառավարության որոշմամբ կարգավորված իրավահարաբերությունների առանձնահատկությունները
	Ընդունվել է
	

	ՀՀ Նախագահի աշխատակազմ

22.01.2014թ.

Թիվ Ղ-61
	Դիտողություններ և առաջարկություններ չկան 
	
	


ՀՀ    ՈՍՏԻԿԱՆՈՒԹՅՈՒՆ
